
				এই পাতাটির মুদ্রণ সংশোধন করা প্রয়োজন। 
যাচন
ভালবেসে সখি, নিভৃতে যতনে
আমার নামটি লিখিয়ো—তোমার
মনের মন্দিরে ।
আমার পরাণে যে গান বাজিছে
তাহারি তালটি শিখিয়ো—তোমার
চরণ-মঞ্জীরে ।
ধরিয়া রাখিয়ো সোহাগে অাদরে
আমার মুখর পাখীটি—তোমার
প্রাসাদ-প্রাঙ্গণে ।
মনে করে’ সখি বাধিয়া রাখিয়ে
আমার হাতের রাখিটি—তোমার
কনক কঙ্কণে ।
আমার লতার একটি মুকুল
ভুলিয়া তুলিয়া রাখিয়ো—তোমার
অলক-বন্ধনে । আমার স্মরণ-শুভ-সিন্দূরে
একটি বিন্দু আঁকিয়ো—তোমার
ললাটচন্দনে ।

